ការសម្ភាសរបស់អ៊ុំស្រី ម៉ា រ៉ម
ក៖ អ្នកសម្ភាសឈ្មោះ ហេង សុវណ្ណនរិន្ទ    
ខ៖ អ្នកត្រូវគេសម្ភាស​ឈ្មោះម៉ា រ៉ម
ពត៌មានសង្ខេបរបស់អ៊ុំស្រី ម៉ា រ៉ម
អ៊ុំស្រីម៉ា រ៉ម មានអាយុ៦០ឆ្នាំ។ គាត់មានបងប្អូនចំនួន៤នាក់ ហើយគាត់ជាកូនពៅនៅ ក្នុងគ្រួសាររបស់គាត់ តែជាអកុសលបងប្អូនរបស់គាត់បានបាត់បង់ជីវិតអស់ទៅហើយ នៅក្នុងសម័យប៉ុលពត។ ពេលគាត់កើតមកភ្លេចម្តាយរបស់គាត់ បានបាត់បង់ជីវិតគាត់ មិនដែលបានស្គាល់មុខមាត់ម្តាយរបស់គាត់ឡើយ ហើយមិនទាន់បានដឹងក្តី​ប៉ុន្មានផង ឪពុករបស់គាត់ក៏ទទួលមរណភាពចោលគាត់ទៀត។ អ៊ុំស្រីពិតជាបានឆ្លងកាត់​នៅការ លំបាកជាច្រើនដែលមនុស្សជាច្រើនមិនដែលនឹកស្រម៉ៃដល់ឡើយ។ គាត់មានកូន ប្រុស​២នាក់ តែកូនប្រុសបងបានលាចាកពីលោកនេះ​ទៅហើយ ដោយសារតែគ្រោះ ថ្នាក់ចរាចរណ៍ ហើយកូនប្រុសពៅរបស់គាត់កំពុងតែជាប់គុកទៀត សព្វថ្ងៃគាត់រស់ នៅ​ជាមួយចៅរបស់គាត់។

ក៖ បាទ! ជាដំបូងខ្ញុំសូមថ្លែងអំណរគុណដល់អ៊ុំ​​ដែលបានឲ្យខ្ញុំសម្ភាស​ពីប្រវត្តិរបស់
អ៊ុំហើយការសម្ភាស​ហ្នឹងត្រូវបានរៀបចំដោយសាកលវិទ្យាល័យមួយ ដែលមាន​ឈ្មោះ ថាព្រីហាំយ៉ង់ដែលនៅឯសហរដ្ឋអាមេរិក។ បាទ! គោលបំណងរបស់សាកលវិទ្យា ល័យគឺចង់សម្ភាស​ប្រវត្តិប្រជាជនខ្មែរ ដើម្បីរក្សារទុកប្រវត្តិប្រជាជនខ្មែរយើងឲ្យ
កូនចៅជំនាន់ក្រោយរបស់អ៊ុំអាចស្គាល់ពីប្រវត្តិរបស់ជីដូនជីតា ហើយរៀនអំពីប្រ
វត្តិរបស់ពួកគាត់ណាអ៊ុំណា។ បាទ! ហើយចឹងនៅពេលដែលខ្ញុំសម្ភាស​អ៊ុំចប់​ខ្ញុំ​នឹង ដាក់ការសម្ភាសន៍របស់អ៊ុំហ្នឹងនៅក្នុងវេបសាយរបស់សាលាដែលមាន ឈ្មោះថា www.cambodiaoralhistory.byu.edu ណាអ៊ុំ។ ចឹងតើអ៊ុំយល់ព្រមឲ្យខ្ញុំដាក់សម្ភាស​របស់អ៊ុំចូលទៅក្នុងវេបសាយរបស់សាលាទេអ៊ុំ?
ខ៖ ចាស! យល់ព្រម។
ក៖ បាទ! ចឹងសម្រាប់ថ្ងៃខែដែលខ្ញុំសម្ភាស​នេះគឺ នៅថ្ងៃទ១៦ ខែតុលា ឆ្នាំ២០២០ ហើយការសម្ភាស​នេះត្រូវបានធ្វើឡើងនៅភូមិចុងឃ្មៀស សង្កាត់ចុងឃ្មៀស ក្រុង សៀមរាប ខេត្តសៀមរាប។ ហើយខ្ញុំជាអ្នកសម្ភាស​ឈ្មោះហេង សុវណ្ណនរិន្ទ ហើយ អញ្ចឹងខ្ញុំចង់ដឹងថា តើអ៊ុំមានឈ្មោះពេញឈ្មោះអ្វីដែរអ៊ុំ?
ខ៖ ឈ្មោះពិតណា?
ក៖ បាទឈ្មោះេពញ។
ខ៖ ឈ្មោះម៉ា រ៉ម។
ក៖ តែ២ម៉ាត់ទេ។
ខ៖ ចាស!
ក៖ ចុះអ៊ុំមានឈ្មោះហៅក្រៅទេអ៊ុំ?
ខ៖ អត់ទេ អត់មានទេ។
ក៖ ចុះមកដល់ឆ្នាំនេះអ៊ុំអាយុប៉ុន្មានហើយអ៊ុំ?
ខ៖ អាយុ៦០ឆ្នាំ។
ក៖ ចុះអ៊ុំចាំថ្ងៃខែកំណើតអ៊ុំបានទេអ៊ុំ?
ខ៖ ចាំបានតើ ឆ្នាំថោះ ខែជេស្ឋ ថ្ងៃសៅរ៍។
ក៖ ចុះឆ្នាំបារាំងអ៊ុំចាំទេ?
ខ៖ អត់!
ក៖ ចុះអ៊ុំមានស្រុកកំណើតនៅឯណាដែរអ៊ុំ?
ខ៖ ស្រុកកំណើតកើតនៅអណ្លុងពី អណ្លុងពី។
ក៖ នៅឃុំអាវិញអ៊ុំ?
ខ៖ ពីដើមមិញឃុំសូនិគម្រណា ប៉ុន្តែសព្វថ្ងៃមិនដឹងគេប្រែទៅជាអ្វីឃុំត្រពាំងធំ ខេត្ត សៀម​រាបនេះឯង។
ក៖ អ៊ុំមានបងប្អូនប៉ុន្មាននាក់ដែរ?
ខ៖ មានបងប្អូន៤នាក់។
ក៖ អ៊ុំជាកូនទីប៉ុន្មានដែរ?
ខ៖ ខ្ញុំកូនទី១ អ៎! ខ្ញុំកូនពៅគេបងៗងាប់អស់ហើយនៅសល់តែខ្ញុំម្នាក់ឯងនេះឯង។
ក៖ អញ្ចឹងអ៊ុំអាចប្រាប់ឈ្មោះទាំងអស់របស់អ៊ុំបានទេ ទាំង...?
ខ៖ បងប្អូនវាមានទៅមុខទៅក្រោយទៅចាំមិនអស់ បងប្អូនមានចាំហើយតែមិនស្គាល់
អាយុវា។
ក៖ ប្រាប់តែឈ្មោះក៏បានដែរអ៊ុំតាំងពីបងគេរហូតដល់អ៊ុំ។
ខ៖ បងបង្អស់ឈ្មោះនែឈ្មោះសូត បន្ទាប់មកណៃ ណៃមកហ៊ាញ ហ៊ាញមកខ្ញុំនេះឯង
ពៅគេ ស្រី២ ប្រុស២។
ក៖ ចុះអ៊ុំចងចាំសាច់រឿងអ្វីខ្លះ​ឬក៏អ៊ុំធ្លាប់បានធ្វើអ្វីខ្លះកាលនៅក្មេងៗជាមួយបងប្អូន?
ខ៖ អត់មានធ្វើអីផង មានធ្វើស្រែ ស្ទូងដកប៉ុណ្ណោះឯង។
ក៖ អ៊ុំចូលចិត្តធ្វើអ្វីដែលជាមួយបងប្អូនកាលនៅក្មេងៗ?
ខ៖ បងប្អូននៅចុះមានតែស្ទូងដកធ្វើស្រែទៅតែស្រែស្រុកស្រែមាននៅនេះឯណា នៅជនបទ។
ក៖ កាលអ៊ុំធ្វើស្រែកាលពីនៅក្មេងហ្នឹងនៅខាងណាដែរអ៊ុំ?
ខ៖ នៅអណ្លុងពីនោះឯងស្រុកនៅហ្នឹងទៅក៏ស្រែនៅក្រោយផ្ទះនោះឯង​ទៅក៏ធ្វើតែ
ស្រែទៅក៏នាំបងប្អូនធ្វើស្រែភ្ជួរស្ទូងដក កាប់ដីវល់ៗល្ងាចទៅធ្វើហែកដីទុកដាក់កាប់
ដំបូកកាប់អីទៅរាយ​ឲ្យតែបានធំចិញ្ចឹមគ្នាបន្តទៅទៀតទៅក្មួយៗទៀត។
ក៖ ចុះអ៊ុំមានទៅរៀនទេកាលហ្នឹង?
ខ៖ កាលនោះវាមិនទាន់ខ្ញុំកើតមកមានទាន់វាមានដែលវាមានសាលាតែបងខ្ញុំ តែខ្ញុំមក
អត់មានម្តាយទៅក៏ស្រីទៅគាត់ អញមិនឲ្យរៀនទេអ៊ុំខ្ញុំគាត់ថាពីដើមមិញ អញមិនឲ្យ
ហ្អែងរៀនទេរៀនទៅសំបុត្រស្នេហាពេញវាលមិនឲ្យរៀនទេធ្វើតែការទៅ ទៅខ្ញុំធ្វើការ
ប្រុសសុទ្ធ ដឹកកណ្តាប់ទៅ បញ្ជាន់ទៅ ឃ្វាលក្របីទៅរហូតធ្វើដូចកូនប្រុសចឹងឯង ធ្វើ
ស្រែភ្ជួរស្រែអីដឹកកណ្តាប់ធ្វើកូនប្រុសចឹងឯងពីដើមមិញខ្ញុំ​ឡើងបាំងផ្ទះបាំងអី។
ក៖ អញ្ចឹងអ៊ុំអត់ចេះអាន និង ចេះសរសេរអក្សរខ្មែរ?
ខ៖ អត់! អត់ទទេសោះ។
ក៖ ចុះម្តាយរបស់អ៊ុំគាត់មានឈ្មោះអ្វីដែរអ៊ុំ?
ខ៖ អត់ចាំម្តាយទេ ចាំតែឪពុក​ចុះកើតមកឃើញឪពុកនោះ ឪពុកឈ្មោះម៉ា។
ក៖ សព្វថ្ងៃគាត់?
ខ៖ ស្លាប់អស់ហើយ ខ្ញុំកើតមកដឹងថាឃើញឪគាត់ដេកនៅទៅក៏គេប្រាប់ថានេះឪហ្អែង ឈ្មោះម៉ាចេះទៅក៏ខ្ញុំចំណាំបានតែប៉ុណ្ណោះចុះខ្ញុំតូចជាងគេផុតពីនោះបងៗបីពីរ ពីរបី ពីរនោះគាត់រម៉ុករម៉េញប៉ុនៗគ្នា បើម្តាយអត់បានឃើញទេម្តាយ។
ក៖ ចុះអ៊ុំដឹងទេថាម្តាយរបស់អ៊ុំគាត់កើតអ្វីដែរអ៊ុំ?
ខ៖ ឮតែបងខ្ញុំប្រាប់ថាពេលកើតខ្ញុំមកគាត់ស្លាប់។
ក៖ ចុះឪពុកអ៊ុំហ្នឹងមានស្រុកកំណើតនៅឯណាដែរអ៊ុំ?
ខ៖ ស្រុកនៅអណ្លុងពីហ្នឹងឯង។
ក៖ ចុះគាត់ហ្នឹងធ្វើការងារអ្វីដែរដើម្បីចិញ្ចឹមជីវិតដែរ​អ៊ុំ?
ខ៖ នៅចិញ្ចឹមគាត់ធ្វើស្រែហ្នឹងឯងគាត់នៅធ្វើស្រែមាន គាត់ធ្វើគាត់លក់ដូរអានេះ អា នោះតិចតួចទៅចិញ្ចឹមកូន។ គាត់ដូចជាដាក់លុយរាប់ឲ្យគេចេះដូចចងការអញ្ចឹងពី ដើមមិញណា ទៅក៏គាត់ចេះតែរកធូរធារទៅក៏គាត់ចេះតែរដោះឲ្យកូនៗទៅ ខ្ញុំក៏​ដល់ ធំដឹងក្តីឡើងក៏បានគ្រួសារទៅនៅខាងតាអី ដល់ទៅនៅស្រុកតាអីទៅដល់នេះទៅ ខ្ញុំមកនៅរកស៊ីស្រុកនេះក៏នៅស្រុកនេះជាប់ទៅ ស្លាប់ប្តីស្លាប់អីនៅនេះកូនអីស្លាប់​នៅ នេះក៏សល់តែខ្ញុំមួយកូនពៅមួយគេចាប់យកទៅកន្លែងប៉ុស្ដិ៍កន្លែងគុកថា យើងជក់​តែ ប៉ុណ្ណោះឯងកម្សត់ណាស់ខ្ញុំ។
ក៖ ចុះអ៊ុំមកនៅចុងឃ្មៀសនេះប៉ុន្មានឆ្នាំហើយអ៊ុំ?
ខ៖ អូ! មកនៅយូរហើយកូន កូនមកនៅតាំងពីកូនអាយុ៦-៧ឆ្នាំ ឡើងកូនអាយុ៣០ឆ្នាំ
ជាងហើយ។
ក៖ ចុះមូលហេតុអ្វីក៏អ៊ុំមកនៅចុងឃ្មៀសនេះដែរអ៊ុំ?
ខ៖ អត់! ក្រទៅក៏ខ្ញុំមិនធ្វើការនេះខ្ញុំគេ មកនៅនេះស្គាល់នេះខ្ញុំរក រកទៅក៏នៅនេះរហូត
ខ្ជិលទៅស្រុកខ្មាសគេ។
ក៖ ចុះឪពុករបស់អ៊ុំគាត់ជាមនុស្សបែបណាដែរអ៊ុំ? គាត់កាចឬស្លូតដែរ?
ខ៖ គាត់អត់កាចទេ ស្លូតទេ បងៗខ្ញុំស្លូតទាំងអស់អត់កាចទេ។
ក៖ ចុះឪពុកអ៊ុំមានធ្លាប់ប្រាប់សាច់រឿងរបស់គាត់កាលពីគាត់នៅក្មេងដល់អ៊ុំទេ?
ខ៖ អត់ដឹងចុះកើតមកមានបានដឹងគាត់ឯណា បើម៉ែមិនទាន់សោះបើឪគ្រាន់ទាន់ ឃើញ​ដេកនៅកន្ទេល មិនទាន់ដឹងក្តីផងគាត់ងាប់ទៅបាត់។
ក៖ ចុះអ៊ុំចាំឈ្មោះជីដូនជីតាខាងម្តាយទេអ៊ុំ?
ខ៖ អត់ទទេ។
ក៖ ចុះខាងឪពុកវិញ?
ខ៖ ខាងឪពុកក៏អត់មានចាំ ចុះបងប្អូនមិនបានរៀបរាប់ប្រាប់ឯណាមានបានទៅចាប់
អារម្មណ៍ថាឲ្យចាំនេះនោះឯណា ស្គាល់ត្រឹមនោះក៏រាប់តែបងប្អូនត្រឹមនោះមកជីដូន ជីតាអត់មានគិតគូរដែរទេដែលគាត់ទៅអស់ហើយ។
ក៖ ចុះអ៊ុំមានបងប្អូនឬសាច់ញាតិណាដែលរស់នៅក្រៅប្រទេសទេអ៊ុំ?
ខ៖ អត់មានទេ អត់មានទេមានតែនៅភូមិស្រុក។
ក៖ ចុះសព្វថ្ងៃហ្នឹងបងប្អូនរបស់អ៊ុំស្លាប់អស់ហើយនៅសល់តែអ៊ុំម្នាក់ឯងទេ?
ខ៖ នោះឯង ហ្នឹងបងៗទេ បើក្មួយនៅឡើងទាំងអស់ក្មួយកាលហ្នឹងខ្ញុំទៅដែរ ដែល កូនខ្ញុំអាពៅគេវាជាប់គុកណា។ ខ្ញុំប្រាប់វាទៅវាថា មាន១,០០០-២,០០០អីដឹងតែ ដោះ វាបានហើយតែឲ្យវាជាប់សិនទៅវាធ្វើចុះ​ដែលវាជាប់ចោទគេនោះថាវាទៅបងប្អូនខ្ញុំ​ក៏ ថាឲ្យវានៅសិនទៅ ទៅក៏សព្វថ្ងៃខ្ញុំនៅតែឯងជាមួយចៅនៅផ្ទះ។
ក៖ ចុះស្វាមីរបស់អ៊ុំមានឈ្មោះអ្វីដែរអ៊ុំ?
ខ៖ តែងាប់ហើយ។
ក៖ បាទ! តែគាត់ឈ្មោះអ្វីដែរអ៊ុំ?
ខ៖ ឈ្មោះតារ៉ន គាត់ឈ្មោះឯក រ៉ន។
ក៖ ចុះអ៊ុំបានរៀបអាពាហ៍ពិពាហ៍ជាមួយគាត់ហ្នឹងនៅឆ្នាំណាដែរអ៊ុំ?
ខ៖ អ៎! ជាមួយអត់ទេ រត់តាមគ្នាមានទៅបានគិតឆ្នាំគិតអីស្អីអីគិតតែទៅមានបានទៅ គិតអី បើគេបានគេចាំប្តីខ្ញុំនិងខ្ញុំមិនដែលចាំអីអត់ អត់មាននឹកឃើញថាឆ្នាំនេះខែនោះ
ឯណា។
ក៖ បាទ! ប៉ុន្តែបើតាស្មានទៅប៉ុន្មានឆ្នាំហើយអ៊ុំ?
ខ៖ ខ្ញុំបានគាត់យូរឆ្នាំដែរ។
ក៖ ចុះអ៊ុំស្គាល់គ្នាជាមួយស្វាមីហ្នឹងស្គាល់គ្នាដោយរបៀបណាដែរអ៊ុំ? ជួបគ្នាដំបូងនៅឯ ណា? 
ខ៖ អូ! ខ្ញុំមិនបានស្គាល់ផងអត់ស្គាល់គ្នាទេ គាត់ក៏​គាត់មកស្រុកខ្ញុំមកអណ្លុងពីគាត់ធ្វើ
សេនាជនគាត់មកលេងស្រុកខ្ញុំ ដល់មកលេងស្រុកខ្ញុំខ្ញុំក៏ឃើញគាត់។ គាត់មិនបានស្រ
ឡាញ់ខ្ញុំទេ មិនឃើញថានិយាយប្រវត្តិនេះឡើងនឹកសព្វគ្រប់ ហើយខ្ញុំគាត់ក៏នៅនោះ ទៅ​​ក៏ស្រាប់តែគាត់មើលមុខខ្ញុំមើលៗស្រាប់តែពេលនេះឡើងគាត់ក៏ទៅផ្ទះទៅ ទៅ ស្អែក​​ឡើងខ្ញុំទៅតាមគាត់អត់មានបាននិយាយថាអញស្រលាញ់ហ្អែង ហ្អែងស្រ​លាញ់ អញ អត់អីចេះអីអត់ទេ ទៅទៅដល់ផ្ទះទៅក៏បងប្អូនម៉ែឪគេទទួល ស្គាល់ត្រឹម​ត្រូវថាអ្នក ទាំងពីរនះថា បើសិនជាខ្ញុំបានប្តីគាត់ខាងនោះត្រូវហៅប្តីខ្ញុំបងថ្លៃចេះជាប់​សាច់លោ ហិត​ គ្នាទេ ស្រុកស្រែជាប់គ្នាថាចេះ ម៉ែក្មេកខ្ញុំនិយាយប្រាប់ តាឯកយាយហៀម គាត់ និយាយប្រាប់មកបានខ្ញុំថាមិនបានស្រឡាញ់គ្នាគ្មានប្រវិត្តជូរចត់ល្វីងអីអត់ទេ ឃើញគ្នា ក៏រត់តាមគ្នាបណ្តោយ គ្មានបានទៅនិយាយគ្នាស្រឡាញ់គ្នាអត់ទេសោះ ខ្ញុំបានកូន២ កូន​ប្រុសទាំង២នោះឯង ទៅមានក្មួយមួយទៀតខ្ញុំចិញ្ចឹម ចិញ្ចឹមៗ អាកូនខ្ញុំអាកូនខ្ញុំអា បង វាជិះទៅយកប្រពន្ធវាធ្វើការនៅខាងលើឡានបុកងាប់ទៅ កូនខ្ញុំអាចិញ្ចឹមមួយនោះ ឈឺៗងាប់ទៅនៅសល់តែអាពៅគេនេះឯង ដល់អាពៅគេនេះគេចាប់ទៀតទៅ ខ្ញុំនៅ ម្នាក់​ឯង​ជាមួយនឹងចៅ។
ក៖ ចុះអ៊ុំមានមិត្តភិក្តដែលស្និតស្នាលធំធាត់មកជាមួយគ្នាមកដល់ឥឡូវមានទេអ៊ុំ?
ខ៖ អត់ទេ អត់មានទេ។
ក៖ អត់មានខ្លើរ (មិត្តភក្ដិស្និតស្នាល) ទេ?
ខ៖ អត់ទេៗ អត់មានពួកម៉ាកទេ ចុះគេមិនដែលចូលអីជាមួយយើងអ្នកធ្វើការយើង ស្រែ យើងស្ទូងយើងដកគេអ្នកឡូយគេអ្នកនេះដែរហាស។
ក៖ បាទអ៊ុំ! ចុះអ៊ុំធ្លាប់ធ្វើស្រែចម្ការទេអ៊ុំ?
ខ៖ ធ្វើស្រែចម្ការអត់ដែលធ្វើទេ ធ្វើតែស្រែ ស្រែស្ទូងដកដាំអីទៅនៅនឹងស្រែខ្លួនឯង ទ្រព្យ​របស់បស់ឯងអត់មានទេ យករបស់អ្នកណាទេ។
ក៖ ចុះការធ្វើស្រែហ្នឹងមានផលលំបាកអ្វីខ្លះដែរ?
ខ៖ អ៎! ពិបាកហើយ យប់ម៉ោង៣ឡើងក្រោកទៅមើលគោទៅនៅយាមគោឲ្យវាស៊ីស្មៅ
ម៉ោង៤ឡើងយើងចេះភ្ជួរ នឿយពេលធ្វើស្រែម្តងៗកម្មវេទនាណាស់ រហេមរហាមយំ ផង សើចផងពេញព្រៃ ខ្ញុំកម្សត់វេទនាតាំងពីនៅក្មេង។
ក៖ បាទ! ចុះតាំងពីក្មេងមកដល់ពេលនេះ តើអ៊ុំធ្លាប់ប្រកបការងារអ្វីខ្លះដែរដើម្បីចិញ្ចឹម
ជីវិត?
ខ៖ អូ! រកគ្រប់ប្រភេទហើយ។
ក៖ អ៊ុំអាចរៀបរាប់ប្រាប់បន្តិចបានទេ?
ខ៖ ទៅកាប់អុសលក់ ទៅធ្វើការបម្រើគេតាមផ្សារសព្វគ្រប់ ប្រវត្តិជូរចត់ក្រច្រើនណាស់
វេទនាណាស់កូនអើយ។
ក៖ ចុះកាលនៅសម័យប៉ុល​ពតហ្នឹងអ៊ុំមានអាយុប៉ុន្មានដែរអ៊ុំ?
ខ៖ កាលសម័យប៉ុលពតទាន់ហើយ ប៉ុន្តែយើងមិនបានទៅចល័តទៅអីនឹងគេទេ នៅតែ
ផ្ទះបងខ្ញុំឲ្យនៅផ្ទះនៅមើលក្មួយមើលអី នៅតែផ្ទះអត់បានទៅណានឹងគេទេ អត់ទាន់
ពេញហ្នឹងទៅ បាននឹងគេអត់ទេនៅឡើយ ប៉ុន្តែទាន់ទាន់ហើយ ប៉ុន្តែមិនទាន់បានទៅ
ចល័តទៅស្ទូងដកនៅកន្លែងចល័តអីអត់ទេ មានតែកម្សត់វេទនានៅតែនឹងផ្ទះខ្លួនឯង
មកពីស្ទូងមកដល់ដាំបាយលាងចានដុះ ចុះម្នាក់ឯងនៅជាមួយគេដែលស្រួលហីកូន។
ក៖ ចុះកាលនៅសម័យប៉ុលពតហ្នឹងអ៊ុំនៅឯណាដែរអ៊ុំ?
ខ៖ នៅអន្លុងពីហ្នឹងឯង។
ក៖ អត់មានចេញពីហ្នឹងទេ?
ខ៖ អត់ទេ! អត់មានចល័តជម្លៀសរត់ទៅណាទេ មានចេញទៅនៅភូមិជុបបីបួនថ្ងៃ ដែលគេជម្លៀសទៅប៉ុណ្ណោះឯងផុតពីនោះក៏វិលមកវិញរហូតនៅទាល់តែចប់សង្គ្រាម។
ក៖ ចុះការហូបចុកនៅសម័យប៉ុល​ពតហ្នឹងយ៉ាងម៉េចដែរ?
ខ៖ អូ! កាលនោះលាយ លាយត្រកួនលាយព្រលិតលាយអីដែរ លាយដំឡូងលាយ ត្រាវលាយដើមចេកកម្សត់ដែរអត់បាយណាកាលនោះរកអត់បាន។
ក៖ ចុះនៅក្នុងភូមិអ៊ុំនៅកាលហ្នឹងមានប៉ុលពតនៅក្នុងភូមិហ្នឹងហីអ៊ុំ?
ខ៖ នៅខ្លះនៅទៅវានៅទៅឲ្យបាយវាឲ្យអីទៅ ប៉ះពេលណាវាមកនៅតែបីបួនថ្ងៃក៏ទៅ
ក៏វាទៅទៀតទៅ។ វាមិនមែននៅឯនោះឈរហ្នឹងឯនោះឯណាវាទៅនេះទៅ យើងប្រជា ជន យើងក៏នៅដោយឡែកវាក៏នៅដោយឡែកទៅមាននៅជុំគ្នាអីអត់ទេ ដូចវានៅ
ឆ្ងាយៗវានៅដូចវានៅភ្នំក្រោម អរនៅភ្នំឯណោះយើងនៅឯណេះឆ្ងាយពីគ្នា។
ក៖ អញ្ចឹងអ៊ុំអាចរៀបរាប់បន្តិចបានទេថាការរស់នៅសម័យប៉ុលពតយ៉ាងម៉េចដែរអ៊ុំ?
ខ៖ ប្រវត្តិជូរចត់ក្ររហេមរហែមដូចតែសព្វថ្ងៃនេះឯងកូនគ្មានអីនឹងងើបទេ អត់តាំងពី នោះមករហូតនោះឯងអត់ធូរអត់នេះនឿយលំបាក។
ក៖ ចុះអ៊ុំធ្លាប់ប្រកបអាជីវកម្មលក្ខណៈគ្រួសារដូចជា ចិញ្ចឹមគោ ចិញ្ចឹមជ្រូក ចិញ្ចឹម
មាន់អីអ៊ុំធ្លាប់ទេអ៊ុំ?
ខ៖ អត់ទេកូន អត់ដែលចិញ្ចឹមទេ អត់ហ៊ានចិញ្ចឹមទេ ចិញ្ចឹមខ្លាចរបស់ទ្រព្យរបស់គេ
យើងរកអីសងគេមិនបាន ទៅអត់ហ៊ានយកអត់ហ៊ានជឿរកមិនបានទេ កូនអត់ណាស់
រកមួយថ្ងៃស៊ីមួយថ្ងៃ ដោយសារតែចុះឯងបានចោលស្រុកមិននៅស្រុកគេ រកមិនបាន
ទៅសង្ឃឹមប្តី ប្តីអត់រកសោះដើរតែផឹកដើរតែស៊ីទៅក៏ចល័តមកនៅខ្ញុំគេនៅកន្លែងទន្លេ
នេះកាត់ក្បាលត្រីកូនអើយស្មានតែគេថាមួយខែស្មានតែ៣០ថ្ងៃ មួយខែហើយសរុប
ថ្ងៃ កាប់វល់ៗល្ងាចវល់ៗព្រឹកអត់មានពេលដេកផងហ្នឹង បានថាចេញពីនោះមកទៅ
រកកាប់អុសលក់ចេញពីកន្លែងធ្វើការខ្ញុំគេនោះមក មកនៅនេះកាប់អុសលក់ខ្លួនយើង
រកបានលុយរាប់ប្រាក់ឈរគេទៅមានយើងទិញរបស់ទិញផ្ទះទិញអីនៅបាន រកឡើង
រកសងគេទៅក៏បាននៅជាប់លុះសព្វថ្ងៃនេះទៅ វេទនាកម្សត់ណាស់ខ្ញុំ។
ក៖ បាទអ៊ុំ! តើពេលណាដែលជាពេលវេលាដែលអ៊ុំសប្បាយចិត្តជាងគេក្នុងជីវិតអ៊ុំ
ដែរអ៊ុំ?
ខ៖ មានអីនឹងសប្បាយកូនមានតែផ្លូវយ៉ាប់ វាមិនមានពេលសប្បាយទេ សង្ឃឹមថានៅ
ជាមួយកូនពៅនេះឯងថាវាធូរគ្រាន់ហើយវាមិនសូវយើងអត់មានជំពាក់គេណាបានតែ
មួយស៊ីក៏ដេកនៅផ្ទះស្រួល មិនចុះក៏គេចាប់វាទៅក៏ឌុកទៅទៀតទៅមានអីហ្នឹង សប្បាយ។
ក៖ ចុះកាលពីនៅក្មេងអ៊ុំធ្លាប់មានក្តីស្រម៉ៃថាធំឡើងចង់ធ្វើអ្វីទេអ៊ុំ ?
ខ៖ មានអីនឹងស្រម៉ៃកូនគ្មាននឹកឃើញទេ គ្មានស្រម៉ៃឃើញទេ នឹកឃើញតែស្រែស្ទូង ដក ដាំដុះប៉ុណ្ណោះឯងមានទៅណាទៀតទេ គ្មានរីកចម្រើនអីទេកូនអើយគ្មានទៅណា
ទេ ថាអត់ហើយនៅតែចុះឯង។
ក៖ ចុះអ៊ុំចូលចិត្តពិសារម្ហូបអ្វីជាងគេដែរអ៊ុំ?
ខ៖ ម្ហូបឥឡូវនេះ?
ក៖ បាទអ៊ុំ!​
ខ៖ ស្លដូចយើងធ្វើម្ហូបដូចស្លរដូចអីហ្នឹង។
ក៖ បាទ! តើអ៊ុំចូលចិត្តពិសារម្ហូបអ្វីជាងគេបំផុតដែរអ៊ុំ?
ខ៖ មិនដឹងជាម្ហូបអី មានតែស្លរម្ជូរស្លរប្រហើរឆា យើងបុកត្រីអីប៉ុណ្ណោះឯងកូនមានមុខ អីទៀត មាននឹកឃើញថាគោឡើងភ្នំគោអីបើវាអត់នោះបានអីនឹងឡើងកូន។
ក៖ ចុះអ៊ុំចូលចិត្តស្តាប់ចម្រៀងទេអ៊ុំកាលពីនៅក្មេង?
ខ៖ បើចម្រៀងបើរឿងអីចូលចិត្តណាស់នេះឯងមើលតែរហូតនេះឯងមើលប្រវត្តិ ប៉ុន វាមិនសប្បាយអីកូន មើលឲ្យតែវាធូរក្នុងខួរក្បាលបន្តិចប៉ុណ្ណោះឯង។
ក៖ ចុះអ៊ុំមានចេះលេងឧបរករណ៍តន្ត្រីអី្វទេអ៊ុំ?
ខ៖ អត់!
ក៖ ចុះកូនចៅអីមានចេះលេងទេអ៊ុំ?
ខ៖ កូនក៏អត់មានលេងអីមានតែវាថតចានលក់នៅកន្លែងកាលមួយសារគេលក់ចាន លក់​អីនៅកន្លែងនោះឯងកូន ថតឲ្យគេក៏បិទចានលក់ប៉ុណ្ណោះឯង កូនចេះតែថត
មួយមុខប៉ុណ្ណោះឯង។
ក៖ អញ្ចឹងមកដល់ចុងបញ្ចប់នេះ តើអ៊ុំមានអ្វីចង់ផ្តាំផ្ញើទៅកាន់កូនចៅជំនាន់ក្រោយ
របស់អ៊ុំទេ? ថាពួកគាត់គួរតែរស់នៅបែបណាឬក៏ធ្វើជាមនុស្សបែបណានៅក្នុងសង្គម
ដែរអ៊ុំ?
ខ៖ មិនដឹងនិយាយថាម៉េចកូន បើអត់មានមុខរបរអីនឹងជួយពរមានតែឲ្យគេរកស៊ីមាន
បានឲ្យគេរីកចម្រើនមានភោគផលធ្វើការកុំឲ្យដូចម៉ែទៀតទៅ ឲ្យគេរកស៊ីធូរធារជាង
ទៅឲ្យគេមានប្រវត្តិគេឲ្យសប្បាយរីករាយដូចចៅខ្ញុំអី គេមានធ្វើផ្ទះថ្មអាយុ២០ឆ្នាំសោះ
គេមានផ្ទះថ្មនៅសប្បាយហូរហែរមានម៉ូតូមានឡានជិះឯងនេះអត់។
ក៖ បាទអ៊ុំ! អញ្ចឹងខ្ញុំសូមអរគុណដល់អ៊ុំដែលបានចំណាយពេលវេលាសម្ភាសជាមួយខ្ញុំ ណាអ៊ុំណា ហើយខ្ញុំសូមជូនពរអ៊ុំឲ្យមានសុខភាពល្អ មានសុភមង្គល និង មានភាពរីក
រាយក្នុងក្រុមគ្រូសារអ៊ុំណា។
ខ៖ ចាស!
